
శబరకాంతలు—

క. గిటగిటనగు నెన్నడుములు

    పుటపుటనగు చన్నుఁగవలు పున్నమనెలతో

    జిటపొటలాడెడు మొగములు

    కటితటములకొమరు శబరకాంతల కమరున్.

తే. వీనులకు విందులై తేనెసోన లెనయ

    ముందురాగంబునను జగన్మోహనముగ

    పాడె నొకజాలరిమిటారి యీడులేని

    కాకలీనాదమున నోడగడపుపాట!

ఒకప్పుడు ధనలబ్ధి తనకు లేకపోఁగాఁ జెప్పినది—

మ. కవితల్ సెప్పినఁ బాడనేర్చిన వృథాకష్టంబె యీబోగపుం

    జవరాండ్రేకద భాగ్యశాలినులు పుంస్త్వంబేల పో పోఁచకా

    సవరంగా సొగసిచ్చి మేల్ యువతివేషం బిచ్చి పుట్టింతువే

    నెవరున్ మెచ్చి ధనంబు లిచ్చెదరుగాదే పాపపుందైవమా!

రాజమహేంద్రవరమున శాస్త్రపండితులతో వివాదపడి చెప్పినపద్యములలో నొకటి—

మ. శ్రుతిశాస్త్రస్మృతు లభ్యసించుకొని విప్రుం డంత నానాధ్వర

    వ్రతుఁడై పోయి కనున్ బురందరపురారామద్రుమానల్పక

    ల్పతరుప్రాంతలతాకుడుంగసుఖసుప్తప్రాప్తరంభాంగనా

    ప్రతి.......oకురపాటనక్రమకళాపాండిత్యశౌండీర్యముల్.

ఒకనాఁ డొకవనిత తన్నుఁ గికురింపగా జెప్పినది—

ఉ. హా జలజాక్షి! హా కిసలయాధర! హా హరిమధ్య! హా శర

    ద్రాజనిభాస్య! హా సురతతంత్రకళానిధి! యెందుఁ బోయితే

		 ఈ పేజీలో చివరి మార్పు 24 జనవరి 2021న 18:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

